
TEMATSKA OBLAST 2 
Strategija mobilnosti 
 

I. Autocentrični grad 
1. Modernizirati saobraćajnu signalizaciju u smislu adaptivnosti na širem 

urbanom području Sarajeva (sa fokusom na Grad Istočno Sarajevo). 
Preporuka je usvojena na Forumu građana sa 89% glasova. 

2. Zatvoriti uže jezgro Grada Sarajeva za automobile, a povezati ga sa 
uspostavljenom infrastrukturom, počevši od Vilsonovog šetališta (pješačkom, 
biciklističkom, te stazom za romobile). Preporuka je usvojena sa 85% 
glasova. 

3. Urediti pješačke zone i sadržaje za pješake. Preporuka je usvojena sa 98% 
glasova. 
 

II. Javni prijevoz 
4. Produžiti rad javnog prijevoza na 24 sata na širem urbanom području Sarajeva, 

tj. na linijama gdje još nije uspostavljen. Preporuka je usvojena sa 85% 
glasova. 

5. Povezati područje Grada Sarajevo i Grada Istočno Sarajevo sa ekološki 
prihvatljivim javnim prijevozom (primarno električnim autobusima, a dugoročno 
tramvajima i trolejbusima). Preporuka je usvojena sa 80% glasova. 

6. Odvojiti jednu traku isključivo za javni gradski saobraćaj i vozila hitnih službi 
(policija, vatrogasci i hitna pomoć) na širem urbanom području Sarajeva, 
odnosno od Ilidže do Vijećnice. Preporuka je usvojena sa 82% glasova. 

7. Povećati frekvenciju vozila javnog gradskog saobraćaja u „špici“, tj. povećati 
broj tramvaja na linijama Čengić Vila – Baščaršija, trolejbusa sa polazne 
stanice Otoka i eko-minibus linija na padinskim dijelovima grada. Preporuka 
je usvojena sa 95% glasova. 
 

III. Parking/garaža 
8. Uraditi rekonstrukcije postojećih parkinga u etažne garaže (podzemne i/ili 

nadzemne) i izgraditi nove etažne parkinge bez ugrožavanja zelenih površina 
na području svih općina Kantona Sarajevo i Grada Istočno Sarajevo (na 
lokalitetima koji nisu uža jezgra grada). Preporuka je usvojena sa 95% 
glasova. 

9. Omogućiti blisku povezanost postojećih parking mjesta sa javnim prijevozom  
i/ili alternativnim načinima prijevoza u Kantonu Sarajevo i na području Grada 
Istočno Sarajevo. Preporuka je usvojena sa 97% glasova. 

10. Osigurati adekvatan broj parking mjesta za stanare novih stambenih jedinica. 
Preporuka je usvojena sa 94% glasova. 

11. Poticati građane da koriste rubna parking mjesta, umjesto da se sa 
automobilom putuje u užu jezgru grada. Preporuka je usvojena sa 95%. 

12. Izgraditi veliku centralnu podzemnu garažu po principu „parkiraj i idi“ na 
području Željezničke stanice, sa parkom i/ili zelenom površinom na krovu. 
Preporuka je sa 95% glasova. 



 
IV. Cjenovna politika i subvencije 

13. Subvencionirati pravna lica koja se bave prijevozom, uključujući javni gradski 
prijevoz, taxi i dostavna vozila, te prilagoditi infrastrukturu u svrhu prelaska na 
potpuno ekološki prihvatljiv prijevoz. Preporuka je usvojena sa 94% glasova. 

14. Izraditi i usvojiti novu cjenovnu politiku javnog prijevoza na širem području 
Sarajeva. Preporuka je usvojena sa 98% glasova. 

15. Uspostaviti javno-privatno poduzeće za korištenje alternativnog transporta, uz 
motivirajuću cjenovnu politiku, za građane koji koriste alternativna prevozna 
sredstva (bicikl, električni bicikl, skuter, električni romobil, itd.). Preporuka je 
usvojena sa 92% glasova. 
 

V. Mobilnost građana 
16. Izgraditi i uvezati infrastrukturnu mrežu za korištenje alternativnih vidova 

transporta (bicikli, električni romobil, itd.) uspostavljanjem prstena koji povezuje 
čitav prostor šireg područja Sarajevo (Hrasnica – Vijećnica – Istočno Sarajevo 
– Hrasnica), te omogućiti dostupnost upotrebe istih i veću prohodnost korisnika 
na širem području Sarajeva. To treba učiniti tako da se uspostave zasebne 
trake za pješake i alternativni prijevoz, koje će biti nezavisne od glavnih 
saobraćajnica. Preporuka je usvojena sa 95% glasova. 

17. Izmijeniti i dopuniti postojeći Zakon o saobraćaju (kategorizacija vozila, kazne 
i mjere sigurnosti) sa fokusom na alternativne vidove transporta (električni 
romobil, električni bicikl i bicikl, itd.)) s ciljem efikasnijeg pravnog regulisanja 
njihovog prometovanja, te obezbjeđenja sigurnosti korisnika istih i njihovog 
bržeg protoka u saobraćaju. Preporuka je usvojena sa 94% glasova. 

18. Osnovati javno i/ili javno-privatno poduzeće koja će regulisati alternativni 
prijevoz na širem području Sarajeva (nivo Kantona Sarajevo i Grada Istočno 
Sarajevo) s ciljem rukovođenja voznim parkom i kreiranja veće ponude. 
Preporuka je usvojena sa 91% glasova. 

 


